
aboamento da prestación na modalidade de pagamento 
delegado, sen prexuízo de que posteriormente se poidan 
considerar indebidamente percibidas as prestacións 
económicas da incapacidade temporal. 

O INSS comunicaralle a Ibermutuamur o inicio do 
procedemento especial de revisión para que, no 
prazo improrrogable de 4 días hábiles, achegue 
os antecedentes relacionados co proceso de 
incapacidade temporal e informe sobre as causas que 
motivaron a emisión da alta médica. 

Ademais, o INSS comunicaralle á súa empresa o inicio 
do procedemento no prazo de 2 días hábiles contados 
a partir da presentación da solicitude pola súa parte. 

O director provincial do INSS ditará, no prazo máximo 
de 15 días hábiles contados a partir da entrega da 
documentación por parte de Ibermutuamur, a resolución 
que corresponda, logo de informe preceptivo do equipo 
de avaliación de incapacidades, que debe examinar e 
avaliar o caso concreto. 

A resolución que se dite determinará a data e os efectos 
da alta médica, ou o mantemento da baixa. Cando o 
INSS confirme a alta médica emitida por Ibermutuamur 
ou estabeleza unha nova data de extinción da 
situación de incapacidade temporal, consideraranse 
indebidamente percibidas as prestacións económicas 

da incapacidade temporal derivada de continxencia 
profesional que se lle aboasen a vostede a partir da data 
estabelecida na resolución.

Desacordo coa cualificación 
da continxencia (determinación 
da continxencia causante da 
incapacidade temporal)
Se vostede é un traballador accidentado protexido por 
Ibermutuamur que acode ao servizo médico desta mutua 
e o facultativo que o asiste considera, após o recoñe-
cemento médico preceptivo e a realización das probas 
correspondentes, que a patoloxía causante é de carác-
ter común, remitirao ao servizo público de saúde para 
o seu tratamento, sen prexuízo de dispensarlle a asis-
tencia precisa nos casos de urxencia o de risco vital. Con 
esta finalidade, o médico de Ibermutuamur entregaralle 
un informe médico no que se describirá a patoloxía e se 
sinalarán o diagnóstico, o tratamento dispensado e os 
motivos que xustifican a determinación da continxencia 
causante como común, xunto cos informes relativos ás 
probas que se realizasen.

Se, á vista do informe de Ibermutuamur, vostede 
se dirixe ao servizo público de saúde e un 
médico deste servizo emite un parte de baixa por 

continxencia común con cuxa natureza vostede non 
concorda, poderá formular unha reclamación no INSS 
por causa da consideración outorgada á continxencia. 

Pola súa parte, o facultativo do servizo público 
de saúde que emita o parte de baixa poderá formular 
a súa discrepancia no INSS fronte á consideración 
da continxencia que outorgou Ibermutuamur, sen 
prexuízo de que o parte médico produza plenos efectos.

A resolución que se dite estabelecerá o carácter común ou 
profesional da continxencia causante, así como o suxeito 
obrigado ao pagamento das prestacións derivadas da 
mesma e á prestación de asistencia sanitaria.

Procedemento e prazos

(Estabelecido no artigo 6 do Real Decreto 1430/2009).

O procedemento para a determinación da continxencia 
causante dos procesos de incapacidade temporal 
poderase iniciar a partir da data de emisión do parte de 
baixa médica:

•  De oficio, pola propia iniciativa do INSS, como 
consecuencia da petición motivada da Inspección de 
Traballo e Seguridade Social, ou do servizo público de 
saúde competente para xestionar a asistencia sanitaria 
da Seguridade Social.

•  Por instancia do traballador ou do seu representante legal.

•  Por instancia de Ibermutuamur.

As solicitudes deberán ir acompañadas de toda a 
documentación necesaria para poder determinar a 
continxencia, incluídos os informes e as probas médicas 
realizadas.

O INSS comunicaralle a iniciación do procedemento ao 
servizo público de saúde competente e a Ibermutuamur, 
(cando o procedemento non fose iniciado pola súa 
instancia), para que, no prazo improrrogable de 4 
días hábiles, achegue os antecedentes relaciona-
dos co caso que estean á súa disposición e un infor-
me sobre a continxencia que considera causante do 
proceso patolóxico e os seus motivos. Tamén se lle 
trasladará ao traballador a iniciación do procedemen-
to (cando este non se fixese pola súa instancia), co-
municándolle que dispón dun prazo de 10 días hábiles 
para achegar a documentación e facer as alegacións 
que coide oportunas.

O INSS poderá solicitar os informes e realizar cantas 
actuacións considere necesarias para a determinación, 
coñecemento e comprobación dos datos en virtude dos 
cales debe ditar resolución.

Se o servizo público de saúde emite un parte de baixa 
por continxencia común, iniciarase o aboamento da 
prestación de incapacidade temporal que lle corresponda 
a este suposto, ata a data de resolución do procedemento, 
sen prexuízo de que cando a resolución determine o 
carácter profesional da continxencia Ibermutuamur lle 

aboe ao traballador a diferenza que resulte ao seu favor 
e lle reintegre tanto ao INSS a prestación aboada ao 
seu cargo (mediante a compensación das contías que 
procedan) coma o custo da asistencia sanitaria prestada 
ao servizo público de saúde. 

O equipo de avaliación de incapacidades emitirá un 
informe preceptivo no que se pronunciará sobre a 
continxencia que orixinou o proceso da incapacidade 
e trasladarallo ao director provincial do INSS. Este, 
cando o reciba, ditará a resolución que corresponda, 
no prazo máximo de 15 días hábiles contados a par-
tir da presentación da documentación polas partes in-
teresadas ou a partir do esgotamento dos prazos fixados 

para achegar a documentación e as alegacións (Ibermu-
tuamur 4 días hábiles e o traballador 10 días hábiles).

A resolución seralles comunicada ao traballador, 
á empresa, a Ibermutuamur e ao servizo público 
de saúde, preferentemente por medios electrónicos, 
informáticos ou telemáticos, que permitan unha maior 
rapidez na transmisión da información.

Ibermutuamur axudarao e explicaralle todos os trámites que será necesario realizar nos procedementos 
de revisión da alta médica ou de determinación da continxencia. 

Se vostede quere iniciar estes procedementos, diríxase aos mostradores de recepción das áreas médicas 
ou á Oficina de Atención ao Cliente do seu centro asistencial máis próximo.  Tanto nos mostradores como 
na Oficina proporcionaranlle toda a información necesaria, e axudaranlle a cumprimentar a súa solicitude. 

Pode consultar os demais dereitos e deberes dos pacientes e usuarios da asistencia sanitaria de 
Ibermutuamur no documento Carta de Dereitos e Deberes, dispoñible:

- Nos expositores e dispensadores de todos os nosos centros asistenciais.

- Na Oficina de Atención ao Cliente do seu centro asistencial.

- Na nosa páxina electrónica corporativa, www.ibermutuamur.es.

Lembre:

Impórtanos a súa opinión, dígalle a calquera dos nosos profesionais o que precisa.

